
Oslobadanje uzvisenja Vijenac, 11. maja 1994. godine, bila
je jedna od najznacajnijih pobjeda Armije Republike Bosne
i Hercegovine na prostoru sjeveroisto¢ne Bosne u dotadas-
njem toku rata. U povodu 25. godisnjice od ove znacajne bitke
prenosimo nekoliko ¢lanaka koji su nakon pobjede na Vi-
jencu objavljeni u listovima i publikacijama Drugog korpusa
i Operativne grupe 2, a koji danas predstavljaju zanimljive i
vrijedne historijske izvore - ne samo o borbama na Vijencu,
nego i odjeku koji je zauzimanje ovog neprijateljskog upori-
Sta imalo medu borcima i pripadnicima Armije RBiH.

Kljucne rijeci: Vijenac, Armija RBiH, pobjeda; oslobada-
nje; ratni ¢lanci, ratna publicistika, Drugi korpus, Opera-

9, «

tivna grupa 2; “Domovina”; “Armija ljiljana”; Press OG-2.

Oslobadanje Vijenca, 11. maja 1994. godine, bilo je
jedan od najznacajnijih uspjeha Drugog korpusa Armije
RBiH, koji je nagovijestio prelazak u novu, oslobodilacku
fazu rata. Tacnije receno, nagovijestio je postupno pre-
uzimanje inicijative od strane Armije Republike Bosne
i Hercegovine, nakon vise od dvije godine mukotrpnog
odolijevanja napadima daleko nadmocnijeg agresora -
u najtezim uvjetima strateskog okruzenja, ali i potpunoj
blokadi tokom 1993. godine, kada se Armija borila na
tri fronta (protiv velikosrpskog agresora, hrvatskih ek-
stremista i odmetnute paravojske Fikreta Abdica). Uce(i
na krvavom iskustvu, jedinice Armije RBiH su, uprkos
opCoj oskudici i nedostatku oruzja, opreme, artiljerije i
oklopnih sredstava (da se i ne govori o svemu drugom sto
moderne vojske imaju), razvijale efektivnu taktiku pje-
Sadijske borbe, stekavsi znacajno samopouzdanje. Povrh
toga, Armija je smogla snage da se obracuna sa negativ-
nim pojavama unutar vlastitih redova, ¢ime je ocuvala
moralnu snagu, ali i medunarodnu podrsku. Inicijativa

SAD-a koja je dovela do potpisivanja Washin-
gtonskog sporazuma, te okonéanja sukoba Ar-
mije i Hrvatskog vije¢a obrane, dala je Armiji
Republike Bosne i Hercegovine mogucénost da
usmjeri snage protiv velikosrpskog agresora,
pretvarajuci 1994. godinu u godinu ratne
prekretnice.

Kljucnu ulogu u tome imala je uspjesna pri-
mjena strategije koju je osmislio general Rasim
Delié, komandant Staba vrhovne komande,
strategije koja je, uz upornu odbranu, podra-
zumijevala i niz manjih do srednjih napada
Armije RBiH na agresora, napada izvedivih
bez jace artiljerijske potpore i angaZmana
oklopnih i motoriziranih jedinica. Napada koji
su imali za cilj dugorocno iscrpljivanje nepri-
jateljskih snaga, pri emu se polazilo od pret-
postavke da ¢e Armija RBiH lakse apsorbirati
gubitke u ljudstvu nego agresorska strana.'
U meduvremenu je izvrSena i reorganizacija
Armije, formiranjem manevarskih brigada
u okviru korpusa, te daljom dogradnjom si-
stema komandovanja. Ubrzo su Sirom bosan-
sko-hercegovackog ratista otpocele intenzivne
borbe za istaknute kote, uzvisenja, polozaje i
manja naselja, u zonama odgovornosti svih
Sest korpusa - borbe koje su iznenadile agre-
sora, nanoseéi mu gubitke u Zivoj sili koje je
sve teze podnosio.

Oslobadanje Vijenca je bila samo jedna u
nizu borbi osmisljenih i izvedenih u okviru
ove Siroke strategije. Ali ta je borba po mnogo
Cemu bila osobena. Vijenac nije bio samo
jedno uzvisenje medu bezbrojnim bosanskim
brdima. Radilo se o veoma dobro utvrdenom
uporistu, koje je, uslijed prethodnih, neuspje-
lih napada Armije RBiH od pocetka rata, ste-
klo ¢ak i famu “neosvojivog”. Radilo se o upo-
ristu duboko uklinjenom u slobodni teritorij
tuzlanske regije, koje je kontroliralo industrij-
ska sredista ovog dijela Bosne. Vijenac je, tako,

imao ne samo takticki, vec uistinu i strateski
znacaj. Stoga je i sam general Deli¢ oslobada-
nje Vijenca ocijenio kao prekretnicu u ratu.
Istini za volju, Armija RBiH je i prije oslobo-
denja Vijenca pocela nizati uspjehe (posebno
u zonama odgovornosti 7. i 3. korpusa), ali
zauzimanjem ovog uporista otklonjena je opa-
snost koja je prijetila Lukavcu, Banoviéima i
Tuzli, stvoreni su nuzni preduvjeti za dalje na-
predovanje snaga Armije RBiH prema Vozu(i
i u dubinu Ozrena, stelen je bogat ratni plijen,
dok su agresorske snage pretrpjele vise nego
teske gubitke. U ovoj su borbi poginula ¢ak 52
pripadnika tzv. Vojske Republike Srpske, dok
su snage Armije RBiH imale svega osmoricu
poginulih.? Bila je to, dakle, vise nego blistava
pobjeda, u kojoj se posebno istaknula 212. bo-
sanska oslobodilacka brigada iz sastava Ope-
rativne grupe 2, inace prva formirana jedinica
tog tipa u Armiji RBiH.

Vijenac je nedugo nakon oslobadanja po-
sjetio komandant Staba Vrhovne komande,
general Rasim Deli¢, u pratnji generala Mu-
stafe Hajrulahoviéa Talijana i Sulejmana Vra-
nja, a nesto kasnije ovo je mjesto posjetio i vr-
hovni komandant Armije RBiH, predsjednik
Predsjednistva Republike Bosne i Hercegovine
Alija Izetbegovié - $to je jo$ jedna simbolicna
potvrda vaZnosti i znalaja te pobjede.

U namjeri da na dostojan nacin obiljezimo
25. godisnjicu od oslobadanja Vijenca, u ovom
broju “Gracanickog glasnika” objavljujemo
nekoliko ¢lanaka iz ratne Stampe, koji go-
vore o pobjedi Armije RBiH na Vijencu. Rije¢
je o Clancima i prilozima iz “Armije ljiliana”
(list Drugog korpusa ARBiH), “Domovine”
(list 117. lukavacke brigade), te publikacije
“Uspjesi u devedeset i Cetvrtoj (u z/o OG-2)”,
koja je objavljena u izdanju Sektora za moral
22. divizije Armije RBiH. Takoder, prilaZemo i
odlomak iz ratnog intervjua generala Ramiza

1 Opéirnije o ovome pogledati u: Balkan Battlegrounds: A Military History of the Yugoslav Conflict, 1990-1995.
Volume 1, Washington, DC: Central Intelligence Agency, Office of Russian and European Analysis, 2002., 219 i

223-224.

2 Popis poginulih vojnika tzv. Vojske Republike Srpske objavljuje Nenad M. Cvjetkovi¢, u knjizi: Bitka za Vozuéu

(1992-1995), Doboj: “Misionar”, 2012., 110-111.

Suvaliéa, kojeg je dao sarajevskom “Oslobode-
nju” koncem marta 1995. godine.

Razumljivo, duh vremena je snazno uti-
snuo pecat u ove tekstove — oni su, naposli-
jetku, nastajali u specificnim uvjetima i povi-
jesnim okolnostima, sa namjerom da ohrabre
i ojacaju moral u redovima branitelja Bosne i
Hercegovine, ujedno i da pokolebaju agresora.
Sigurno je da im, s ove vremenske distance
gledano, ne manjka emocija, subjektivnosti,
pa i pomalo pretjerivanja. Ali ovi tekstovi su
jos uvijek dragocjena historijska grada: uz
vazne podatke o borbama na Vijencu, oni su
jos i vise jasno i prvorazredno svjedolanstvo
koliki je pozitivan odjek ova pobjeda imala u
redovima Armije RBiH i uopée na slobodnoj
teritoriji ove zemlje, medu svima koji su se na
ovaj ili onaj nacin borili za njezinu opstojnost.

Slijede, dakle, tekstovi iz ratnog tiska, pre-
neseni u izvornom obliku.

%

U briljantno izvedenoj akciji nasi borci
oslobodili zloglasno cetnicko uporiste:

VIJENAC OKICEN “LJILJANIMA”

Jedanaesti maj 1994. godine bice sigurno
zapisan kao dan u kome je ostvarena jedna
od najblistavijih pobjeda nad srbo-¢etni¢kim
agresorom u Bosni i Hercegovini. Tog dana
u osam sati i pedeset tri minuta umjesto Cet-
nicke na Vijencu se zavijorila zastava s ljilja-
nima, koju je na ovu kotu iznio Sefik Hamu-
stafi¢ Kuvajt iz Prokosovica. Bio je to znak da
je nakon dvogodis$nje okupacije oslobodena
ova izuzetno vazna strateska tacka na Ozrenu
sa koje su Cetnici imali pregled $ire slobodne
teritorije i sa koje su pod vatrom velikog
broja oruda drzali Lukavac, Banovice i Tuzlu.
Od samog pocetka agresije na Bosnu i Herce-
govinu neprijatelj je na Vijencu koncentrisao
velike snage iz Banja Luke, Tesli¢ca i Doboja
izvodedi svakodnevno provokativne napade,
nasilna izvidanja i dejstvujuci po naseljenim
mjestima u okolini.

Akcija za primjer

Kompletna akcija oslobadanja Vijenca
izvedena je pod neposrednom komandom

zamjenika komandanta 2. korpusa, Ramiza
Suvaliéa, koji je rukovodio ekipom starjesina
koja je planirala i neposredno ucestvovala u
realizaciji ovog borbenog zadatka.

Operacija je veoma detaljno pripremljena
iisplanirana, tako da je, malte ne, svaki borac
ta¢no znao svoj zadatak. U toku izvodenja
operacije svaki pojedinac je dao svoj mak-
simalan doprinos i nigdje nista nije zatajilo.
Zbog toga i ovakav uspjeh nije mogao izo-
stati. Pored nasih hrabrih boraca, treba istaci
izuzetno veliku ulogu neposrednih starjesina
koji su svojim li¢nim primjerom pokazali
kako se bori za Bosnu i Hercegovinu. Isto
tako, treba naglasiti da su nasi borci vrlo ko-
rektno postupali prema ratnim zarobljeni-
cima, mada je bilo situacija kada su nasi voj-
nici stradali pri zarobljavanju ¢etnika - rekao
nam je, izmedu ostalog, Ramiz Suvalié.

O samom toku akcije, o0 onome $§to joj je
prethodilo, moglo bi se jo§ mnogo reéi. Za
to Ce biti prilike, obzirom da je sve izvedeno
u stilu metodsko-pokazne vjezbe za Cetnike
i njihove komandante. O tome najbolje svje-
doce podaci koji potvrduju da je neprijatelju
nanesen snazan vojni poraz. U ovoj akciji iz
stroja su izbaceni 1. i 3. bataljon Krnjinske
brigade, koja ¢e od sada to “slavno” ime modi
s pravom da nosi, jer ¢e jo§ dugo ostati krnja.
Od cetnika su zarobljena: dva tenka T-34,
pet topova 76 mm ZIS, po Cetiri minobacaca
od 120 i 82 mm, Cetiri bestrzajna topa, pet
PAT-ova i ogroman broj PAM-ova, pjesadij-
skog naoruzanja, vozila, intendantske i druge
opreme, kao i viSe magacina municije i gra-
nata svih kalibara, sa ¢im su Cetnici planirali
izvoditi dalja ofanzivna dejstva. Prema prvim
procjenama poginulo je preko 50 Cetnika,
dok je veci broj zarobljen.

Cetnici totalno razbijeni

Na samom rati§tu nase jedinice ve¢ su
uspostavile novu liniju odbrane i situacija
se u cjelosti drzi pod kontrolom, s tim $to je
stvorena dobra osnova za dalje protunapade
prema Ozrenu i Vozucoj ukoliko agresor na-
stavi sa provokacijama.

Dok se penjemo prema Vijencu i oda-
tle idemo prema Jaruskama svuda se mogu
primjetiti tragovi Cetni¢ke bezglave bjeza-
nije i rasula. Na svakom koraku razbacana
oprema, zaplijenjeno naoruzanje se prikuplja
i odmah stavlja u funkciju odbrane, dok se
Cetnicki leSevi izvlace i otpremaju. Tu i tamo,
po okolnim $umama, zalutali i izbezumljeni
Cetnici jo$ uvijek se predaju nasim borcima,
pa se njihov broj povecava iz sata u sat.

Stizemo i do isturenog komandnog mjesta
jednog od bataljona 117. lukavacke brigade,
¢iji borci sada brane oslobodeni teritorij na
kome se pored Vijenca nalaze jos i sela De-
lani, Risti¢i, TreStenica Gornja, Mihajlovici,
Stevanovic¢i, Gavriéi i Jaruske. O stanju na
novouspostavljenoj liniji odbrane razgova-
ramo sa komandantom bataljona Esadom
Hodzi¢em:

- Cim su zauzeti ovi poloZaji moja jedi-
nica je pocela sa uredivanjem nove linije
odbrane. Nasi odbrambeni poloZaji su sada
daleko povoljniji jer se nalazimo na domi-

nantnim kotama a bitno nam je ojacana i
vatrena mo¢ sa zarobljenim detnickim na-
oruzanjem. Moral boraca je sada izuzetan i
sigurno je da ne¢emo dozvoliti ¢etnicima ni-
kakva iznenadenja.

Oslobadanjem dijela Ozrena nasi borci su
stvorili i bitne pretpostavke za povratak di-
jela izbjeglica u svoje domove, znacajne po-
vr§ine obradivog zemlji$ta ponovo se mogu
bezopasno koristiti, a poseban znacaj ima
oslobadanje Rudnika kre¢njaka “Vijenac” ¢i-
jim stavljanjem u funkciju se omogucava na-
stavak rada Fabrike sode i Fabrike cementa.
Osim toga, omogucava se nesmetan rad
povrsinskog kopa u Banovi¢ima i $umskih
gazdinstava.

Ova blistava pobjeda protiv ozrenskih zlo-
¢inaca ujedno je dokazala da je agresor veé
zapao u agoniju gubitaka, jer danas protiv
sebe ima jednu hrabru i dobro organizovanu

armiju koja je ovog proljeca najavila agresoru
da je njegov kraj ve¢ sasvim blizu.

V.H.

"

Armijski general Rasim Deli¢ obi$ao no-
vouspostavljene linije na Vijencu:

VIJENAC - PREKRETNICA U RATU

Samo nekoliko dana nakon oslobadanja
Vijenca i nekoliko okolnih sela ovaj, sada slo-
bodni dio Ozrena, obigao je komandant Staba
Vrhovne komande Armije BiH, armijski ge-
neral Rasim Deli¢, zajedno sa zamjenikom
komandanta 2. korpusa Ramizom Suvali¢em
koji je neposredno rukovodio operacijom
koja po mnogim svojim elementima zaslu-
zuje da bude posebno istaknuta.

To je, nakon obilaska novouspostavljenih
linija odbrane, naglasio i komandant Deli¢,
odajudi priznanje svim ucesnicima u osloba-
danju Vijenca:

- Znacaj ove pobjede je viSestruk jer ona
predstavlja prekretnicu u ratu za oslobodenje
Bosne i Hercegovine u smislu preuzimanja
inicijative od strane naSe armije. Dugo vre-
mena smo morali nadu taktiku bazirati na
odbrani radi zastite boraca od nadmocne
agresorske tehnike. Sada kada se na tom
planu uspostavlja ravnoteza poceli smo sa
stvaranjem jedinica ofanzivnog karaktera
i ovom prilikom bih htio ista¢i ucesée 212.
oslobodilac¢ke brigade u oslobadanju Vijenca,
jer su njeni dosadasnji rezultati najbolja po-
tvrda ispravnosti ovakvog opredjeljenja.

U toku ove posjete borci 117. brigade i
njen komandant Ismet Arapci¢ posebno su
naglasili odlu¢nost da se Cetnicima vi$e ni-
kad ne dopusti da vréljaju ovim prostorima
paleci bosnjacka sela i ubijajuci civile. Sve li-
nije odbrane ¢vrsto se drze i sve je spremno
da se odbije bilo kakav pokusaj agresora da
ugrozi slobodnu teritoriju.

V.H!

>*

3 Vejsil Huremovic.
4 Vejsil Huremovic.

PRIZNAN]JA JEDINICAMA I
POJEDINCIMA

Za izuzetne rezultate postignute u izvr-
$avanju borbenih zadataka i uspje$no oslo-
badenje privremeno zaposjednute teritorije,
posebno u rejonu Vijenca, kao i za ispoljenu
kolektivnu i liénu hrabrost i pozrtvovanje
komandant Staba Vrhovne komande, armij-
ski general Rasim Deli¢, pohvalio je i nagra-
dio vi$e jedinica i pojedinaca iz sastava 2.
korpusa.

Pohvale su dobile jedinice: 212. bosan-
ska oslobodilacka brigada, IDC “Banovicki
tigrovi” iz sastava 119. brigade, kao i 108.
motorizovana brigada. Pohvaljeni su i slje-
de¢i pojedinci: Hasan Muratovi¢ (6-OG),
Ismet Arap¢ié¢, Nusret Curovi¢ i Esad Hodzi¢
iz 117. brigade, Nihad Sehovi¢ i Vahid Boji¢
iz 119. brigade, Jusuf Memi¢, Fadil Pandur i
Edin Deli¢ iz komande 2. korpusa i Ferid Se-
limovi¢ iz 216. brigade.

Nov¢anim nagradama od 50 do 150 ma-
raka nagradeni su sljedeci pojedinci: Ramiz
Suvali¢, Mustafa Hadziefendi¢, Bajro Kasu-
movi¢ iz komande 2. korpusa, Ibrahim Nur-
ki¢ (OG-2), Edin Luli¢, Almir Bulji¢, Enes
Saki¢, Nihad Ejubovi¢, Mirzet Kari¢, Zijad
Memi¢, Miladin Vujanovi¢, Edin Ibrakovi¢,
Izudin Kalesi¢, Mehmedalija Dzafi¢, Midhat
Osmanovi¢, Armin Ahmetasevi¢ i Ramo Sej-
dinovi¢ iz 212. oslobodilacke brigade, Mu-
stafa Muji¢ i Ramiz Murgi¢ iz 117. brigade,
Zuhdija Rahmanovi¢, Dzemsad Alibasi¢ i
Elvir Varesevi¢ iz 119. brigade, Salih Krajis-
nik i Edhem Muratovié iz 216. brigade, kao
i Me$an Abadzi¢ i Hazim Dahali¢ iz PDO
“Zivinicke ose”

Komandant 2. korpusa, brigadni general
Hazim Sadi¢ takode je pohvalio vise jedinica
i pojedinaca. Iz 212. bosansko-oslobodilacke
brigade pohvaljene su 4. i 6. ceta, Pionirski
vod i Sanitetsko odjeljenje, a iz 117. brigade:

4. bataljon, posada tenka “Paton’, Pionirski
vod, Vod veze i Sanitetska sluzba.

Od pojedinaca pohvale su dobili: Ra-
sim Saki¢ i Sead Arnautovi¢ (OG-2), Ramiz
Huski¢, Nermin Dautovi¢, Amir Ostrakovié,
Fahrudin Subasi¢, Habib HadZi¢, Almir Ko-
vacevi¢, Hajrudin Spahi¢, Adil Hasanovi¢
i Dzevad Ridesi¢ iz 212. brigade, Irfan Nu-
hi¢, Darko Rusman, Ibrahim Bajri¢, Ekrem
Muratovi¢, Salim Muratovi¢, Hamdija Dzi-
bri¢, Hasan Orlovi¢, Edin Cosi¢, Hafan Ka-
ri¢, Nedzad Mesi¢, Nuraga Babaji¢, Zlatan
Rajkovi¢ 1 Amir Salki¢ iz 117. brigade, Adil
Demirovi¢ i Merima Cehaji¢ iz 119. brigade,
te Zineta Butkovi¢ i Hajrudin Faji¢ iz “Zivi-
ni¢kih osa” i Samir Halilovi¢ i Sahbaz Saliho-
vi¢ iz 216. brigade, kao i Miralem Be¢irovic iz
komande 2. korpusa.

[Armija ljiljana, god. III, br. 51, 28. V.
1994, 1]

%

Analiza jedne pobjede:

“PROLJECE 94 ILI BOJ NA VIJENCU.

Blistavo jutro, 11. maja 1994. godine lebdi
iznad tamnozelenog oka Jezera na Vijencu.
Ptice pjevaju kao raspamecene, tako da se i
ne ¢uje zubor Strojne. Nema pokreta vozila,
niti ljudstva. Covjek se pita: zar je moguce, da
¢e samo za nekoliko trenutaka poceti BOJ za
prolomiti zaglu$ujuce eksplozije i pucnjava,
da ¢e zazvizdati granate, geleri, meci — nepri-
jatnim zvizducima smrti...

Snage Armije RBiH - 117. brdske i 212.
bosanskooslobodilacke brigade, ve¢ mjese-
cima, zaposjedanjem meduprostora, a po-
sebno zauzimanjem Odmarali$ta FSL i stam-
benih zgrada na Vijencu - vrsile su popravku
i korekcije svojih taktickih pozicija prema
snagama agresora. U konac¢noj varijanti, li-
nije odbrane nasih snaga - predstavljale su
takoreci — juri$ne polozaje nasih jedinica za
kretanje u BOJ na Vijenac - Rudnik kre¢-
njaka, Kapu, Jaruske Gornje, Mihajlovice,
Delane, Gavrice, Gligice...

Cetnici su se osjecali vise nego nadmoc¢ni
i bezbjedni sa svom silom naoruzanja
i municije. Ve¢ dvije godine Vijenac je
tvrdava, bastion ¢etnickog nasilja i osionosti
za Banovice, Zivinice, Tuzlu i Lukavac. Ma
gdje se Covjek pomjerio - Cetnici ga vide
sa Vijenca. I tuku nemilosrdno ZIS-ovima
i samohodnim orudima, minobacac¢ima -
sve im je na niSanu i sve nadohvat. Vijenac
je naoruzala bivsa JNA, njeni stru¢njaci su
uspostavili sisteme vatre koji su pokrivali
sve uglove prilazenja Vijencu - Cetiri
pokusaja nasih jedinica da oslobode
Vijenac - nisu dali rezultate. Svi prilazi su
temeljito zaprije¢eni raznovrsnim minsko-
eksplozivnim sredstvima. Cetnicima na
Vijencu je za kratko vrijeme stizala pomo¢
iz pravca Vozude; ponekad je izgledalo da je
Vijenac — neosvojiv.

Medutim, Armija RBiH, ne odustaje tek
tako. Nakon detaljnih i opetovanih izvida-
nja, operativci 117. brdske brigade Lukavac,
pripremili su Plan zauzimanja Odmaralista
FSL i stambenih zgrada na Vijencu. Pod ko-
mandom majora Ismeta Arapci¢a — Arapa,
ovaj plan je besprijekorno realizovan 12.
aprila 1994. godine. Bio je to ne samo voj-
nic¢ki uspjeh u kome su se dokazale napadne
snage 212. bosanskooslobodilacke brigade i
posadne snage 117. brdske brigade Lukavac,
odnosno kvalitetno rukovodenje i koman-
dovanje; to je bila i provjera nove takticke
upotrebe jedinica, a time i vanredno uspjela
proba za oslobadanje Vijenca.

Iskustvo u zauzimanju Odmarali§ta FSL
i stambenih zgrada iznad Jezera - Vijenac,
bilo je osnova planiranja aktivnosti i dejstava
za BOJ na Vijencu, kao i za pripremu boraca i
jedinica za izvrenje ovog znacajnog zadatka.
Udarna pesnica BOJA - bili su borci 212.
bosanskooslobodilacke brigade. Taktickom
grupom za izvodenje BOJA - komandovao
je Ramiz Suvali¢ - zamjenik k-danta Drugog
korpusa. Artiljerijom i snagama koje napa-
daju sa sjevera — komandovao je major Ismet
Arapci¢-Arap sa Isturenog komandnog mje-

sta — Tosina Koliba. Sa juga su dolazili Ba-
novic¢ani - 119. brdska brigada, te pripadnici
Protivdiverzantskog odreda “OSE” Zivinice,
pod komandom Nihada Sehovi¢a - k-danta
119. brdske brigade Banovi¢i. Posadne snage
— pripremila je 117. brdska brigada Lukavac.

Zbog svega §to je ucinjeno u pripremi
BOJA - mir koji je vladao u majskom jutru
11. maja 1994. godine u podnoZju Vijenca
- izgledao je nestvarno. Jedinice su izasle
na polazne poloZaje u toku no¢i 10/11. maj
1994. godine i svi su bili na odredenom mje-
stu u 2,00 sati 11. maja 1994. godine. Ceka-
nje je dugo, mucno i neprijatno u i§¢ekivanju
bitke. Cekanje je za mnoge borce najtezi dio
svake akcije. Naredenje za pocetak BOJA -
izdato je u 8,20 sati.

Potom su se stvari odvijale munjevito i sve
$to se desavalo mogao je registrovati jedino
centar veze. Borci 212. bosansko-oslobodi-
lacke brigade krenuli su glavnim pravcem
napada: PUTNO BRDO - k. 443 sa zadat-
kom da razbiju neprijateljsku odbranu, ovla-
daju k. 443 i spoje se sa snagama na glavnom

pravcu napada sa juzne strane kod SKOLE
Jaruske Gornje, a u daljnjem da budu spre-
mni za produzenje napada u pravcu tt 465.

Dio snaga 212. bosanskooslobodilacke
brigade na glavnom pravcu napada k. 296 -
SIPINA - VIJENAC - tt 619 sa zadatkom: da
razbiju neprijatelja, ovladaju tt 619 i Uprav-
nom zgradom Rudnika kre¢njaka Vijenac,
a u daljem da budu spremne za napad na
pravcu z. Gavridi i s. Jaruske Gornje.

Dio snaga 212. bosanskooslobodilacke
brigade napadao je u II eSalonu u sastavu
snaga na glavnom pravcu napada — pravcem
PUTNO BRDO - k. 443 sa zadatkom uvo-
denja u borbu po izvrSenju blizeg zadatka
jedinice u I e$alonu i produZzenja napada na
pravcu Jaruske Gornje - SKOLA - k. 465.

Dio snaga 212. bosanskooslobodilacke
brigade napadao je u II eSalonu u sastavu
snaga na glavnom pravcu napada pravcen:
k. 296 — SIPINA - tt 619 sa zadatkom uvo-
denja u borbu po izvr$enju blizeg zadatka je-
dinice u I eSalonu i produzavanja napada na

pravcu SIPINA - UPRAVNA ZGRADA - z.
GAVRICL

MjeSovita jedinica 117. brdske brigade
Lukavac i 212. bosanskooslobodilacke bri-
gade, napadala je na pomo¢nom pravcu na-
pada pravcem: KLISOVI - JEZERO - s. MI-
HAJLOVICI sa zadatkom: razbiti neprijatelja
na pravcu napada, ovladati s. Mihajlovidi i
raskrsnicama putova, obezbijediti lijevi bok
snagama na glavnom pravcu napada, a po iz-
vr$enju blizeg zadatka, biti u spremnosti za
produzenje napada na pravcu k. 421 (Gro-
blje) i dalje ka tt 619.

Oklopnomehanizovana jedinica je imala
zadatak da kre¢udi se od Odmarali$ta FSL i
stambenih zgrada, kroz s. Mihajlovidi, glav-
nim putom ude na radiliSte Rudnika krec-
njaka Vijenac, a odatle obezbijediti podrsku
kako se ukaze potreba i po naredenju ko-
mandanta Arapa.

Rezerva jatine MJESOVITE CETE iz sa-
stava 117. brdske brigade Lukavac i voda
za protivteroristicka i diverzantska dejstva
vojne policije bila je u pripravnosti sa zadat-
kom uvodenja u borbu po odluci k-danta
117. brdske brigade Lukavac. Posadne snage
iz Cetvrtog i Petog brdskog bataljona 117.
brdske brigade Lukavac, bile su spremne za
posijedanje novouspostavljenlh polozaja i in-
zinjerijsko uredenje istih.

Sve druge jedinice u sastavu 117. brdske
brigade Lukavac bile su u stanju pripravnosti
za oc¢uvanje linija odbrane u zoni odgovor-
nosti i eventualno uvodenje u borbu u okviru
BOJA na Vijencu.

Artiljerija je dobila zadatak za dejstvo
minobacacima i artiljerijskim orudima po
dubini teritorije koju je zaposjeo agresor po
putovima za snabdijevanje i uvodenje inter-
ventnih jedinica.

U pripravnosti su stavljena oruda za proti-
voklopnu borbu na glavnom pravcu napada;
oruda za protivvazdu$nu odbranu pripre-
mljena su da osujete eventualni helikopterski
desant agresora i intervenciju iz vazduha; iz-
vr$ene su kvalitetne protivnuklearnobioloske

i hemijske pripreme; uspostavljen je cjelovit
sistem sanitetskog obezbjedenja, iznoSenja
ranjenika i hirurska intervencija na licu mje-
sta; na vrijeme su obavljene adekvatne mo-
ralnopsiholoske pripreme borackog sastava:
obavjestajno, bezbjednosno, inzinjerijsko,
logisticko, tehnicko, sanitetsko, intedantsko
i saobracajno-transportno obezbjedenje;
BORCIMA JE SKRENUTA PAZNJA NA
OBAVEZU POSTOVANJA ZENEVSKE
KONVENCIJE O POSTUPANJU SA ZA-
ROBLJENICIMA, upostavljen je kvalitetan
sistem veze... Dakle, kada je izdato naredenje
za pocetak BOJA - pokrenuta je ratna ma-
$§ina koju cetnici nikakvim sredstvima nisu
mogli zaustaviti. Sve je funkcionisalo prema
NAREDENJU ZA NAPAD, prema utvrde-
nom planu, malo prebrzo za svako poima-
nje i svijest o tezini borbenog zadatka, kao u
snu...

Sa IKM-a Tosina Koliba, odakle je k-dant
117. brdske brigade Lukavac, major Ismet
Arapci¢-Arap komandovao artiljerijom i
snagama sa sjevera, nakon tridesetak minuta
od izdavanja Naredenja za napad, vidjela se
veca grupa nasih boraca koja masudi zasta-
vom RBiH izlazi na KAPU, u 8.53: lijepo se
vidjelo kako pada srpskocetnicka zastava i
kako podignuta uvis, naspram vedrog, pla-
vog majskog neba leprsa zastava pobjednika
- Republike Bosne i Hercegovine. Zastavu
je iznio i do neba podigao Sefik Hamustafi¢
zvani Kuvajt sa saborcima iz 212. bosansko-
oslobodilacke brigade.

Cetnici su takore¢i iz jednog poteza
razbijeni u buljuke na prostoru KAPE i
Gornjih JARUSAKA, u podnozju VIJENCA.
Dok su borbe za oslobadanje Vijenca, Kape,
Rudnika kre¢njaka i JaruSaka jo§ trajale,
k-dant Cetvrtog bataljona Esad Hodzi¢ i
njegov pomo¢nik za moral Rasim Tulabovi¢
su krecudi se na celu, preko Sipine izveli
posadne snage i poceli inZinjerijsko uredenje
novouspostavljenih linija, a to je davalo
poseban osjecaj sigurnosti i predstavljalo
vanredan podsticaj borcima koji su radili

na ciS¢enju terena od razbijenih Cetnickih
grupa. Bio je to sjajan dan i sjajan uspjeh
ne samo 212. bosanskooslobodilacke i 117.
i 119. brdske brigade i PDO “Ose” Zivinice
- nego sjajan uspjeh ARMIJE R BiH. “Kr-
njinska srpska brigada” koja je drzala VIJE-
NAC - bila je razbijena, poginulo je preko 50
i zarobljeno je preko 50 ¢etnika. Na najteZem
mogucem primjeru, pokazalo se da je nasa
Armija tokom dvije godine radanja iz krvi
vlastitog naroda - izrasla u vojnicku masinu
svjesnu svoje snage i vjestine, koja je spre-
mna naspram slozenosti zadatka pred kojim
se nalazi odrediti strateski, takticki i opera-
ticki nivo planiranja, priprema, upotrebe je-
dinica, rukovodenja i komandovanja — kome
se agresor efikasno ne moze suprotstaviti.
Pokazalo se da su nasi borci i nas starjesinski
kadar izrasli do nivoa na kome suvereno vla-
daju vojnom vjestinom. Pokazalo se da nasi
komandiri idu naprijed i da ih borci slijede
bez nedoumica. Senahid Ali¢, Enes Sakic, Se-
naid Alibasi¢, Nermin Dautovié¢ - Cico, Edin
Luli¢, Dzemal Hodzi¢ - radili su bez greske.
Nisu se zaustavljali ni na ¢as i izvrsili su sve
zadatke: Nusret Curovi¢, Darko Rusman, Sa-
mir Nuki¢, Izet Bekti¢, Mensur Hulusi¢, Izu-
din Sejdinovi¢ - Struc, Almin Sakié¢ - Iskra,
Mirsad Mahmutovi¢ - Misi, Hazim Halilagi¢
— Beharié, Irfan Nuhié, Sadik Bektié, Jerko
Tunji¢, Enes Tubi¢, Suad Muminovi¢ pa,
k-dant Arap c¢ak rece: i novinari.

U borbama za oslobadanje Vijenca, Kape,
Rudnika kre¢njaka, Mihajlovi¢a, Stevano-
vi¢a, Delana, Gavri¢a, Gligi¢a, Gornjih Jaru-
$aka, 11. i 12. maja 1994. godine, poginulo je
(8) osam boraca a (83) osamdesettri su ra-
njena. Poginuli su:

1. Nedzad Meskovi¢, nac. art. 212. bos. osl.
brigade;

2. Mustafa Muji¢, pom. za moral u Proti-
voklopnoj Ceti;

3. Dzevad Semi¢, borac 212. bos. osl.
brigade;

4. Safet Kadri¢, borac 117. brdske brigade;

5. Ramiz Murgi¢, borac 117. brdske
brigade;

6. Almir Bulji¢, zamj. kom. cete iz 212.
bos. osl. brigade

7. Dzevad Djedovi¢, borac 117. brdske
brigade;

8. Sabit Hamustafi¢, borac 212. bos. osl.
brigade,

neka im je vje¢ni rahmet i slava, a ranjeni-
cima Cestite rane i junastvo. Tako veliki cilj,
kao $to je sloboda Zemlje i naroda - trazi i
velike Zrtve. Borci i starjesine koji su osloba-
dali VIJENAC - bili su spremni na zrtvu, njih
osam su dali zivote. Njih preko osamdeset je
imalo direktan kontakt sa smréu — Zemlja i
narod za ¢iju se slobodu bore, znace to da ci-
jene, jer je samo njihovo odricanje i njihova
irtva — stvaran doprinos vrijedan svakog
divljenja i svake hvale - sve drugo igra samo
sporednu ulogu.

BOJ NA VIJENCU je pokazao da se cet-
nicke snage osjecaju veoma sigurnim na
svojim pozicijama koje su izgradene silom i
nasiljem, tehnickom nadmo¢i, medijskopro-
pagandnim lazima vlastitom narodu i svijetu,
okupacijom i terorom nad neduznim i nena-
oruzanim civilnim stanovni$tvom, na voj-
nim efektivama preuzetim od bivse JNA, na
podrsci Srbije, Crne Gore i Rusije i da objek-
tivno, pojma nemaju koliko su u vojnickom
i moralno psiholoskom smislu narasle snage
Armije RBiH. Oni takode nemaju predstavu
u kojoj mjeri su sami, odavno truli iznutra,
koliko su istro$eni.

Oni se pred udarima nase vojske osipaju
kao trulo drvo. Oni su gurnuti u potpunu
bijedu, totalnu izolaciju i propast, oni su sve
vi$e jedan jadan, osakacen i psihicki defor-
misan narod koji usred civilizacijskog pros-
periteta Evrope i Svijeta, na kraju XX vijeka -
skapava kao krdo bizona koje je u stampedu
dospjelo u pustinju.

To naravno, ne vide prvo njihove vode, a
i ako vide - to kriju kao zastraSujucu istinu,
svjesni da kao takvi izumiru poput dinosa-
urusa, jer su svojom zloc¢inackom politikom

okrenuli cijeli svijet protiv sebe i postali ci-
vilizacijsko smece koje se zanosi kretenskom
idejom o »svim Srbima u jednoj drzavi« -
kao kontejnerom. U ¢asovima kada su snage
Armije RBiH razbijale ¢etnicke linije na Vi-
jencu — medu prvima je sjeo u automobil i
pobjegao upravo cetnicki komandant Mile
Blagojevi¢... Stvarno stanje medu Cetnicima
je stanje haosa. U njima sazrijeva svijest da je
za njih upravo poceo poraz veci od onoga na
Kosovu, poraz od kojega se nikad ne¢e mo¢i
oporaviti.

Atif Kujundzic¢

[Domovina - glasilo 117. brdske brigade
Lukavac, vanredni broj 3]°

%

Vijenac za istoriju

Ne moze se reci da nije bilo izvjesnih pre-
diomenzioniranja pojedinih de$avanja od
kako je ratni vihor zaigrao svoj suludi ples po
Bosni i Hercegovini, ali re¢i ono $to stoji u
naslovu svakako je realna i nepobitna ¢inje-
nica. Imajudi u vidu da su Cetnici od pocetka
agresije sa ovog mjesta imali pod kontrolom
Lukavac, Banovice i Tuzlu govori puno samo
za sebe. Doda li se tome ¢injenica da je pokri-
vao rudnik kre¢njaka, presudan za proizvod-
nju sode i cementa u Lukavcu, onda se tek
moze realno sagledati sva vaZnost stavljanja
pod kontrolu jednog ovako vaznog vojnog
objekta.

To je jedna strana medalje. Drugi, veoma
vazan faktor, jeste stanje u jedinicama nase
Armije i, napose, trebalo je ispitati stvarne
mogucnosti nedavno oformljene prve bosan-
sko-oslobodilacke brigade, 212.

Godina blokade i iscrpljuju¢ih agresorskih
napada bila je iza nasih askera i dolazilo je
vrijeme kada je trebalo naplatiti dio dugova.
Ovu akciju dodatno je otezavala nepristu-
pacnost samom Vijencu i akcija za njegovo
oslobadanje morala se izvesti u etapama. U
prvoj fazi trebalo je pri¢i pod samu Kapu,

koja je samo srce Vijenca. Da bi se uspjelo
u tome, neophodno je bilo bradate spodobe
potisnuti sa uporista Odmaraliste. Mjesec
dana okupljeni momci 212. Bobr ve¢ su imali
prva vatrena krstenja, ali su sa nestrpljenjem
i$¢ekivali “pravu Zest”.

Na to se nije moralo dugo ¢ekati. Poslije
neophodnih priprema, u rano jutro, dvana-
estog dana aprila devedeset druge godine
[sic], pocela je muzika iz instrumenata nasih
hrabrih “bobovaca”. Samo sat kasnije Sefik
Hamustafi¢ i Senahid Alibasi¢ penju se na
Odmaraliste, da bi se u desetom satu dvanae-
stog dana aprila zastava sa Sest ljiljana zauvi-
jek pocela vihoriti po stambenim objektima
na Odmaralistu.

Konac¢no se doslo u poziciju kada se mo-
glo razmisljati o akciji koja bi omogucila
na$im jedinicama da kontroli$u ovaj vazan
vojni objekat.

U kojoj mjeri su nase linije odbrane bile
blizu agresorskim, najbolje govori podatak
da se gotovo golim okom mogao primijetiti
Cetnic¢ki ZIS na Kapi, koji je gotovo dvije go-
dine sijao smrt po okolnim mjestima.

Borci nisu dobili puno vremena za pre-
dah. Otpocelo se sa pripremama da Vijencem
ovladaju oni kojima je on oduvijek pripadao
i koji ¢e sa njegovih visova koristiti ono §to
koristi ljudima, a ne odatle slati smrtonosnu
vatru na neduzne gradane.

Dugo ocekivani dan bio je 11. maj 1994.
godine. U ranim jutarnjim satima nasi borci
su bili pod ¢etnickim rovovima, da bi u 8,12
zapocela dvostruka muzika. Jedna koja je isla
sa razglasa, specijalno za ovu priliku postav-
ljenom, i druga iz raznih oruda i oruzja bo-
sanskih oslobodilaca. Za samo pedeset i tri
minuta ranjeni Sefik Hamustafi¢-Kuvajt stize
na vrh Kape i zabada “Jjiljanku’, $to je i obe-
¢ao zamjeniku komandanta korpusa samo
sat-dva ranije. Nastavljeno je zarobljavanje i

5 Faksimil objavljen i u publikaciji: Borba i Zivot za slobodu: reprint izabranih tekstova pisanih i objavljenih to-
kom rata 1992.-1995. Lukavac: NIK Kujundzi¢, 2002., str. 232-234.

protjerivanje cetnika, koji su se u pani¢cnom
bijegu izgubili po okolnim $umama.

Kompletnom akcijom rukovodio je za-
mjenik komadanta 2. korpusa, Ramiz Suva-
li¢, i moze se slobodno re¢i da je sve funkcio-
nisalo kao $vajcarski sat. Gotovo svaki borac
znao je tacno $ta mu je Ciniti.

Pored boraca, ovom prilikom Suvali¢ je
istakao i starje$ine koje su li¢cnim primjerom
pokazali kako se bori za Bosnu i Hercegovinu.

Ovom prilikom treba napomenuti da su
se borci nase Armije veoma korektno odno-
sili prema zarobljenim letnicima, a bilo ih
je ovom prilikom blizu pedeset i svi su imali
tretman prema potpisanim medunarodnim
konvecijama o odnosu prema zarobljenim
neprijateljskim vojnicima. U ovoj akciji pot-
puno su razbijeni 1. i 3. bataljon krnjinske
brigade, jer pored pedesetak zivih Cetnika,
koji su pali u ruke nage Armije, njih oko se-
damdeset posljednji put su nebo gledali 11.
aprila 1992. godine.

Iako ne treba potcjenjivati plijen u Zivoj
sili, ipak je onaj, kako se to kaze popularno u
Armiji, u MTS-u bio daleko vazniji.

U ovoj akciji od ¢etnika smo preuzeli (bez
reversa): dva tenka T-34, pet topova 76 mm
Z1S, po Cetiri minobacaca 120 i 82 mm, Ce-
tiri bestrzajna topa, pet PAT-ova i vedi broj
PAM-ova, pjesadijskog naoruzanja, vozila,
intendantske opreme, kao i vi$e magacina
municije i granata svih kalibara.

Za ovaj uspjeh jedinica iz sastava 2. kor-
pusa, gdje je udarnu pesnicu predstavljala
212. Bobr., daleko se ¢ulo. Nije proslo puno
vremena, a visove Vijenca posjetili su ljudi iz
najvieg vojnog vrha, koje je predvodio ko-
madant Staba Vrhovne komande, armijski
general Rasim Deli¢, koji je na Vijencu izja-
vio: “Znacaj ove pobjede je viSestruk, jer ona
predstavlja prekretnicu u ratu za oslobodenje
Bosne i Hercegovine, u smislu preuzimanja
inicijative od strane nade Armije. Dugo vre-

mena smo morali na$u taktiku bazirati na
odbrani radi zastite boraca od nadmocne
agresorske tehnike. Sada, kada se na tom
planu uspostavlja ravnoteza, poceli smo sa
stvaranjem jedinica ofanzivnog karaktera
i ovom prilikom bih htio ista¢i ucesée 212.
oslobodilacke brigade u oslobadanju Vijenca,
jer su njeni dosadasnji rezultati najbolja po-
tvrda ispravnosti ovakvog opredjeljenja”

Za ovaj uspjeh pohvaljena je 212. Bobr, a
veliki broj pojedinaca dobio je nov¢ane na-
grade i pismene pohvale. Pravi pecat ovoj
akciji daje ¢injenica da je ¢ak petorica askera
212. brigade ponijelo “Zlatni ljiljan”, najvise
vojno priznanje u Armiji Republike Bo-
sne i Hercegovine: Senahid Alibasi¢, Sefik
Hamustafi¢-Kuvajt, Mehmedalija Hodzi¢,
Senaid Ali¢ i posthumno, rahmetli Nedzad
Meskovic.

Kada je osnovana 212. Bobr, nedostajalo
je puno toga. Medutim, zarekli su se da nece
traziti nista dok ne pokazu koliko mogu.

Polozivsi ispit na Vijencu, hrabri momci
ove brigade pokazali su da nijedan cilj nije
neostvariv i da je tesko pronaci kotu gdje ne
bi mogli postaviti zastavu sa Sest ljiljana.

Mirzet Hamzi¢

[Izudin Durakovi¢ i Mirzet Hamzié,
Uspjesi u devedeset i cetvrtoj (u z/o OG-2),
Gracanica: 22. dvizija - sektor za moral,
1995., 30-32]°

%

Ibrahim Nurki¢, nacelnik $taba OG-2:

Vijenac - prelomna bitka za nasu drzavu

Kraj ’93. i pocetak ’94. godine karakterise
¢injenica da je OG-7 JUG bila u okruzenju
i izloZena stalnim neprijateljskim napadima.
U cilju pruzanja pomo¢i OG-7 JUG, mi smo
planirali izvesti nekoliko akcija. Prva koju
smo izveli je oslobadanje Obli¢a. Ovu akciju
izveli smo pocetkom marta mjeseca i zaista
je znadajno pomogla rasterecenju Cetnickih
snaga u OG-7. S obzirom na poteskoce, koje

6 Pretisak objavljen u: Mirzet Hamzi¢, Samo krv ratnika je za slavu i pamcenje. Gracanica: “Monos”, 1995. (Bi-

blioteka “Zavicaj”, knjiga 1), 32-35.

su tada pratile Armiju RBiH po pitanju logi-
stike, mi se, ipak, nismo predali i komandant
Osman Puskar i ja smo se dogovorili, nakon
ranije opseznih priprema, da predloZzimo ge-
neralu Sadi¢u da idemo na osvajanje Vijenca.
Okupili smo tada komandante brigada u Ba-
novi¢ima (03. 05. ’94), prvo u komandi 119.
brigade, a potom u upravnoj zgradi “Borca” u
Banovi¢ima sa generalom Sadi¢em, gdje nas
je on upoznao sa zadatkom koji je dobio od
predsjednika Izetbegovic¢a. Ukratko je rekao
da mi treba da izvedemo jednu akciju koja bi
znacila preokret u na$oj oslobodilackoj borbi
u 1994. godini. Takode nas je upoznao da za
akciju imamo odobrenih 80.000 metaka, $to
je sa ove vremenske distance veoma malo, ali
tada, kad smo ¢uli za takvu koli¢inu, mislili
smo daje to dovoljno da moze osloboditi i dr-
zavu. Na tom prvom sastanku bili su prisutni:
komandant korpusa, komandanti 212, 117,
111, 119. i OG-2, Rasim Saki¢, koordinator
ispred OG-2, Senad Arnautovi¢ - nacelnik
artiljerije i ja. Dogovorili smo se da nosilac
akcije bude 212. Bobr, a da u svemu ovome
ucestvuju i ostale brigade. Karakteristi¢no
za ovu akciju jeste da smo imali saradnju sa
OG-6 i pridodatim jedinicama iz korpusa.
To je bio prvi sastanak i tada smo se dogo-
vorili da ¢emo i¢i u akciju. Za koordinaciju i
izvodenje ove akcije odreden je Rasim Saki¢,
Sead Arnautovi¢, Dzemo Bajri¢ i ja. Cetvr-
tog maja ve¢ smo bili u Lukavcu i poceli sa
pripremama. Moram priznati daje to bio prvi
veliki ispit 212. Bobr, sada bih ve¢ rekao ve-
like slavne brigade, koja je uradila taj posao
briljantno. Ja vjerujem da je bilo malo bitaka
u kojima smo tako briljantno odradili posao.
U pripremama smo se dogovorili, s obzirom
na karakter i znacaj akcije, da treba formirati
TG od ¢lanova komande 2. korpusa, a u TG
su usli Rasim Saki¢, Sead Arnautovi¢ i rah-
metli Nedzad Meskovi¢, koji je imao ulogu
nacelnika oklopno-mehanizovanih jedinica,
a koji je, nazalost, u toj bici i poginuo. Pri-
preme su tekle nekih osam dana, a isli smo
do detalja. Dogovorili smo se da u nasem

pravcu akcijom komanduje Ismet Arapcic, a
ja sam imao ulogu koordinatora izmedu ko-
mandi dvije brigade i mogu da kazem da sam
se nalazio u ulozi da presje¢em razmimoila-
Zenja i razmiSljanja i jednog i drugog.

Tada smo prvi put dosli do saznanja da
treba grupisati artiljerijsko orude iz 109. bri-
gade, bez obzira na veoma tesko stanje na bo-
jistu, zatim smo povukli oruda i snage iz 111.
brigade i imali smo nesto iz MAD-a OG-5 i
jednu posadu iz Celi¢a.

U pripremama, ono $to je bilo fantasti¢no,
moram ista¢i, po$to smo mi obilazili sve
borce na linijama i u kasarnama, nije bilo ni-
jednog koji nije bio uvjeren da ¢emo uspjesno
zavr$iti taj posao. Jedna klima apsolutne vjere
u pobjedu dominirala je medu svima. Domi-
nirali su borci 212. Bobr, oni su bili motor,
pokretacka snaga i svi su bili uvjereni da
¢emo uspjesno zavrsiti posao. Obecavali smo
mi njima i neke nagrade i to smo ispostovali,
zatim dogovarali se kako ¢emo dalje raditi.
Dakle, jedne opsezne i kvalitetne pripreme.
Mi smo radili do devetog maja sami. Hasan
Muratovi¢ je komandovao jedinicama OG-6,
a ja jedinicama OG-2. Devetog maja formi-
rana je Takticka grupa korpusa. Komandant
TG bio je, sada general, Ramiz Suvali¢.

U akciju smo posli 11. maja '94. godine.
Razradili smo detaljno plan i ja ovom prili-
kom ne bih detaljno izlagao sve, ali rec¢i ¢u
za jedinice OG-2. Odlu¢ili smo da idemo u
dva pravca. Jedan je na odsijecanju Cetnika,
pocevsi od Gradine prema selu Jaruske da se
izbije prema rijeci Turiji, a drugi je da idemo
direktno sa stambenih zgrada preko barut-
nog magacina i Jezera na upravnu zgradu na
Vijencu i na Kapu. Na obje strane poslali smo
po tri jedinice iz 212. Bobr i to smo napravili
kombinaciju da na Kapu idu jedinice u ko-
jima je bilo najvise ljudi iz Jaruski, a na odsi-
jecanju i zatvaranju pravca prema Vijencu da
idu jedinice iz Lukavca i Gracanice po jedna
Ceta, a rezerva je bila iz Gracanice.

Kad su borci krenuli, impresionirala je po-
sebno odlu¢nost jedinice koju je vodio Habib

Hadzi¢. Pet boraca je ranjeno od mina, od
¢ega su dva izgubili noge, i na vezi pitam ga:
“Ima li problema?” On odgovara :"Ne, ide se
dalje!” Negdje oko 9 sati i 35 minuta dogo-
vorili smo se da komandir Luli¢, koji je isao
sa svojom jedinicom na Kapu, signalizira
ostalim da se pocinje sa napadom. Od tada
pocinje i muzika. Odsvirali smo kao uspje-
$an orkestar sve. Znak Luli¢a za pocetak bio
je: “Kre¢emo”. Jedinice koje su isle na Kapu
izbile su na vrh za samo 25 minuta. Razbili
smo sve Cetnicke rovove. Na tom pravcu,
bez obzira §to se Cetnici nisu povukli iz sela
Mihajlovi¢i, prosli smo pored njih i izbili na
Kapu i na vrhu pocijepali ¢etnicku zastavu
a postavili nasu. Ja sam bio udaljen od toga
oko 500 metara i kad smo to vidjeli, svi smo
se radovali. Vi$e nije bilo straha, pucalo se,
bio je to znak da je pobjeda tu. Uostalom, to
je toliko osokolilo nase borce, da nas vise ni-
$ta nije moglo zaustaviti. Jedinice na drugim
pravcima isle su nesto sporije. Nasu zastavu
na Kapi postavio je Sefik Hamustafi¢-Kuvajt.
U isto vrijeme krenule su i druge jedinice, a
oko 10 i 30 sati su se spojile sa jedinicama iz
119. brigade, sa “Tigrovima’, kod $kole i opet
u najtezoj varijanti kod rezervoara, odnosno
iznad $kole u Jaru$kama. Ono §to smo sma-
trali najve¢im problemom, to smo odradili
na najbolji mogu¢i nac¢in. Mogu da kazem
da smo apsolutno razbili cetnike. Ja ne mogu
sad ta¢no tvrditi, odnosno ne sje¢am se, ali
mislim da smo likvidirali oko 60 ¢etnika, a
53 smo zarobili.

Fantasti¢no je odradila posao i posadna
jedinica kojom je komandovao Esad Hodzi¢.

Novo u ovoj akgiji je i to $to smo prvi put
tenkovima krenuli u napad.

Na pocetku sam napomenuo da se Cetnici
iz Mihajlovi¢a nisu htjeli povuéi. Meskovi¢
je licno bio na tenku a Mustafa Mujki¢ za
PAT-om. Naredili smo Meskovi¢u da djeluje
tenkom po Mihajlovi¢ima kako bi se cetnici
povukli. Poslije ispaljenih osam granata cet-
nici su se povukli. Tenk je produzio prema
Kapi. Usput nam Meskovi¢ javlja da ima jo$

jedan tenk T-34 kod upravne zgrade, koji
je sada nase vlasnistvo. Pitali smo ga ima li
“hrane”. Odgovorio je da ima i pitao moze
li ga okrenuti na drugu stranu prema cetni-
cima. Ispalio je desetak granata i izlazedi iz
tenka, odnosno premjestajudi se iz tenka u
tenk, nasla ga je minobacacka granata i tu je
poginuo. Na istom mjestu poginuo je i Mu-
stafa Mujki¢, zaista vrstan borac, komandir
ARJ i PVO 117. brigade. Nekoliko boraca je
tu bilo ranjeno.

Moram ista¢i da smo u ovoj borbi prvi
put upotrijebili i muziku. Trebate pitati borce
kako djeluje na njih kada zapjevaju Hanka,
Meho, Ljubica i drugi nasi vrhunski pjevaci.
Postavili smo muziku i zvuénike tako da po-
klopimo sve pravce. Burgi¢ je rukovodio tim.

Dakle, bilo je to, kad se ¢ovjek vrati u to
vrijeme, mjesavina muzike, grmljavine to-
pova, minobacaca, tenkova i kretanje nasih
tenkova i traktora. Sve ovako ukupno dosta
fina i simpati¢na akcija.

Ova akcija je bila prva veceg znacaja koja
je napravljena 1994. godine u nasoj drzavi.
Poslije toga mi smo oslobodili jo§ mnogo
teritorije, ali prvo smo napravili znacajniju
akciju. Obli¢ se toliko nije spominjao, aito je
znacajno bilo, ali Vijenac je ne$to vedi i zna-
Cajniji objekat zbog gradova Lukavca, Tuzle,
Zivinica i Banovi¢a. To je bila prva pobjeda
Armije.

Nama, u OG-2, to je dalo snage da ispla-
niramo naredne akcije u kojima smo pobi-
jedili, jer smo vidjeli da smo uspjeli stvoriti
vojsku koja moze sve uraditi i kojoj se Cet-
nici ne mogu suprotstaviti. Ovo je i za drzavu
BiH bila jedna od presudnih bitaka u 1994.
godini.

Na kraju moram ista¢i da smo se mi kra-
jem 1993. godine opredijelili da formiramo
oslobodilacke jedinice. Mi smo prvi formirali
oslobodilacku brigadu u nasoj drzavi. Dakle,
to govori o tome da smo imali opredjeljenje
da idemo stalno u ofanzive i da imamo ta-
kve jedinice i takvu vojsku. Takva orijenta-
cija pokazala se dobra i slobodno mogu reci

- mnogi su od nas prepisali. Poslije toga nikle
su mnoge brigade sli¢nog karaktera.

[Objavljeno u: Izudin Durakovi¢ i Mir-
zet Hamzi¢, Uspjesi u devedeset i cetvrtoj (u
z/o OG-2), Gracanica: 22. dvizija - sektor
za moral, 1995., 30-32. ]

Brigadni general Ramiz Suvali¢:

Od pobjede na Vijencu pocinje oslobo-
dilacki rat

[Odlomak iz intervjua objavljenog u
“Oslobodenju” - razgovarao: Puro Kozar]

o Operacija na oslobadanju Vijenca je,
kako mnogi misle, jedna od najefektni-
jih ne samo u zoni odgovornosti Drugog
korpusa, nego i Sire. Vi ste za zasluge u
komandovanju tom operacijom nagradeni
najvis$im armijskim priznanjem “Zlatnim
Jjiljanom” Je li ba$ u toj ratnoj operaciji do
punog izrazZaja dosla nasa ratna vjestina?

— Borbena djejstva na oslobadanju pla-
nine Vijenac, koja imaju i obiljezja ratne
operacije, spadaju u izuzetne uspjehe bh. Ar-
mije. Mislim da ¢e ta operacija udi u istoriju
Republike Bosne i Hercegovine. To je prva
znacajna pobjeda poslije vrlo teske situa-
cije koja je nastala agresorskom ofanzivom
na Gorazde. Kad je prijetila opasnost da ce
Gorazde biti vojnicki zauzeto i okupirano od
agresora, smogli smo snage da planiramo i
organizujemo jednu nasu ofanzivnu akciju
na Vijenac i sa Vijencom fakticki otpocinje
na$ oslobodilacki rat. Od rata pa do danas
borci Armije BiH oslobodili su na hiljade
kvadratnih kilometara prostora, nigdje nisu
uzmaknuli ispred neprijatelja. I to je, prak-
ti¢no, prekretnica u nagem ratu.

Vijenac je briljantno izvedena akcija u ko-
joj su borci i starjesine pokazali veliku umjes-
nost, odvaznost, sadejstvo, hrabrost i do-
sljedno proveli sve ono $to je bilo planirano.
Imam dugo vojnicko iskustvo, ali sigurno ni-
sam imao zadovoljstvo i nisam nikad dozivio
da se planirane aktivnosti, pa ni na vjezbama,
tako odvijaju kako je to bilo u djejstvima na

Vijencu. Sve je tako dobro funkcionisalo, jer
je svako odradio svoj dio posla.

« Siroj javnosti je malo poznato da ste
u operaciji Vijenac prvi put primijenili i
sredstva za psiholo$ko-propagandno dje-
lovanje prema neprijatelju. Objasnite nam
to?

—Ne samo da smo primijenili psiho-
logko-propagandna djejstva, nego smo u
borbama za oslobadanje Vijenca koristili se
i nekim oblicima ratnog lukavstva i obma-
njivanja neprijatelja. Time su stvoreni vrlo
povoljni uslovi borcima koji su izvrsavali
zadatke. Neprijateljski vojnici se nisu nadali
takvim metodama i oni su kod njih izazvali
ocaj, strah i paniku, kako su kasnije govorili
zarobljenici.

o Za operaciju Vijenac se veze i velika
hrabrost nasih boraca...

— Mogu reci da je to bila nad¢ovje¢na
hrabrost, jaka Zelja da se taj zadatak izvrsi i
Vijenac oslobodi. Pomenuo bih, ovom pri-
likom, hrabrost jednog naseg borca iz 212.
brigade, poznatog pod nadimkom Kuvajt, on
se zove Hamustafi¢ Sefik, koji je sa tri rane
iznio nadu zastavu sa ljiljanima na jarbol, na
Vijencu. Prije toga se tu vijorila ¢etnicka za-
stava. Kad su nasi borci vidjeli $ta Kuvajt radi
i nasu zastavu na jarbolu, onda su krenuli
u nezadrzivi juri$ i viSe ih nista nije moglo
zaustaviti.

o U maju prosle godine, kad je oslobo-
den Vijenac, dosta se govorilo i o velikom
ratnom plijenu. Je li tada, zaista, toliko
toga uzeto neprijatelju?

— Jeste. To je najvedi ratni plijen do tada.
Zaplijenili smo pet topova ZIS, dva minoba-
caca 120 mm, Cetiri minobacaca 82 mm, dva
topa 20/3 mm, veci broj protivavionskih mi-
traljeza 12,7 mm, a streljackog naoruzanja je
bilo toliko da nikad nismo ni utvrdivali broj.
Zaplijenjeno je i desetak motornih vozila, a
zarobljena su i dva tenka. Dogli smo i do do-
sta municije i drugog ratnog plijena. Zarobili
smo 57 Cetnika. Broj mrtvih i ranjenih cet-
nika koje su oni uspjeli izvuéi nikad se nije

saznao, jer agresor i danas pokusava sakriti
taj svoj golemi poraz. Cijenimo da je iz stroja
izbaceno nekoliko stotina agresorskih voj-
nika, a najmanje stotinu ih je ubijeno.

[Oslobodenje, god. LII, br. 16811, Sara-
jevo, 4.1.1995., 8]

SUMMARY
THE VICTORY AT VIJENAC -
ARTICLES FROM THE WAR PRESS

The liberation of Vijenac on the 11 May of 1994
was one of the most significant victories of the

Army of the Republic of Bosnia and Herzegovina
in the area of northeastern Bosnia during the
Bosnian war. On the occasion of the 25™ anniver-
sary of this important battle, we present several
articles that were published in the war press and
deal with the battle of Vijenac; mostly from the
publications of the Second Corps and the Second
operative group of the Army of the Republic of
Bosnia and Herzegovina. These articles are im-
portant and interesting historical sources today
- primarily about the battle of Vijenac itself, but
also about the effect this victory had on the sol-
diers and members of the Bosnian Army.




